
ҪЫНПА ҪУТҪАНТАЛӐК 

Кӑнтӑра вӗҫсе каякан хура кураксене 
ирхине каланӑ ырӑ ҫул сӑмахӗ 

Тӗкпе те мамӑкпа тумланнӑ, 
Сӑнпа та сасӑпа хитре 
Пур кайӑк-кӗшӗке йӑлт маннӑн 
Юратмалли сӑлтавӑм пур. 

Ҫуллен-ҫулах ман ялӑм урлӑ 
Вӗҫсе иртетчӗ кайӑк хур. 



Кӗрхи кунра вёсен хӗн-хурлӑ 
Иртес сӑлтав та кӑлтӑк пур. 

Пурин те сассисем пӗр харӑс 
Ҫурхи шур пӗлӗт хушшинчен 
Уксе тӑрсассӑн, тӑрӑс-тӑрӑс 
Путек сикет ту тӑрринче. 

Эп хам та тунсӑх сиккелеттӗм 
Ҫерем ҫинче юр кайсанах, 
Ҫара уран чупса чӗнеттӗм 
Пурне те хӗрхенсе анчах. 

Мана тӑванӑр пек ӑнланӑр 
Эсир, хуркайӑксем, пӗрре. 
Пӗрре пулин те вӗҫсе анӑр, 
Шывра чӳхенӗр Силпире! 

Йӗрсе ярас пекех хӗрхеннӗн 
Эп тилмӗрсен те, кайӑк хур 
Тӑхтас темерӗ. Ҫук. Хӑйсенӗн 
Вӗсен шӑпи те ҫулӗ пур. 

Нумай пулмасть-ха кайӑк-кӗшӗк, 
Тӑрна та акӑш пур ҫӗрте 
Me, Атӑл хӗрринче те ирӗк 
Ҫӳренӗ те, ӗрченӗ те. 

Халь Акӑшкӳл те Тӑрна шурӗ 
Тени ҫеҫ юлнӑ ҫӗр ҫинче. 
Илем пӗтме-ши вӑхӑт шурӗ, 
Хӑех хӑрать-и ҫут тӗнче? 

Кирек хӑҫан та ҫутҫанталӑк 
Этемшӗн ырӑ тӑнипе 
Алачӗ пулнӑ тӑранмалӑх, 
Ҫын утнӑ юрӑ-кӗвӗпе. 

Вӑл тумлантарнӑ, тӑхӑнтарнӑ, 
Сыртарнӑ вал ун урине. 
Хӑҫан пулин те пархатарлӑ 
Ҫын пулнӑ-ши ӑна хӑйне? 

Шӑл витӗр шӑхӑрса хаваслӑ 
Вӑл Ҫӗр-Аннен кӑкри ҫинче 



Ҫӳренӗ, вӑрманне вал каснӑ, 
Вал пулӑ тытнӑ шывӗнче. 

Ҫӗре кӗрсе выртма вӑл урлӑш 
Ҫур аршӑн, тӑршшӗ пӗр хӑлаҫ 
Хӑй вырӑн иличчен вӑл урнӑ, 
Хӑйне ҫеҫ пӗлнӗ ир те каҫ. 

Вӑл пулнӑ ҫӗр ҫинче хӑватлӑ, 
Чӗрчунсене чее ӑспа 
Тытса ҫиме вӑл капкӑн лартнӑ, 
Ӑста тӗл пенӗ пӑшалпа. 

Ҫуса иртет-и шалкӑм ҫумӑр, 
Тӳпе кулать-и кӑн-кӑвак, — 
Пуласчӗ ҫыннӑн ҫын пек ҫӑмӑл, 
Пӗлесчӗ ӗмӗтре чарак. 

Вӗри тӑхлан та хӗрнӗ хурҫӑ 
Ҫуман шӑп пӗлӗт айӗнче 
Еҫленӗ чух ӑна яр-уҫӑ 
Тӑват енче те ҫут тӗнче. 

Тарланӑ хыҫҫӑн хӑпарту та, 
Хуплу та хатӗр ун ҫиме. 
Мӗн кирлӗ пулнӑ пырӗ тутӑ, 
Чӗри те сывӑ этеме? 

Хӑй тӑрансан та, куҫӗ ҫӑтӑ, 
Пур чӗрчуна та кайӑка 
Вӗлернипе паян та сӑтӑр 
Тӑвать вӑл ҫутҫанталӑка. 

Ку капитализмӑн саккунӗ 
Тесе эс, критик, ан палка! 

Ку саккуна пӗтернӗ хыҫҫӑн 
Ҫур ӗмӗр иртнӗ. Эс, ача, 
Ху кур та ҫыр тӑп-тӑрӑ пуҫӑн 
Тӗп-тӗрӗс пулнине анчах. 

Пурне те вӑрӑн. Эс харамӑн 
Ӗнси ҫине анчах ан хур, 
Чӗрчун тытма эпир те хамӑр 
Пӑшаллӑ иккенне те кур. 



Пуху пухса ларма ахаль-и 
Сунар союз та пирён пур. 

Хӑй сӗтелтен лутра, тин халё 
Хӑй селёп чёлхипе «мемме» 
Текен ачан та пур пӑшалӗ, 
Пӗлместӗп, такама пеме. 

Чӑн ҫын тирпейлӗхне ҫухатнӑ 
Этемккесем масар-ҫӑва 
Туса хурас пекех ҫаратнӑ 
Ҫуллен-ҫул хамӑр ҫӗршыва. 

Хуркайӑка персе сайратнӑ, 
Кун пек тискер ҫаратӑва 
Чарман пирки кӗрсе хуплатнӑ 
Чи-чи ҫерҫи те хуплӑва. 

Вӗсем Нарспи пекех тухьяллӑ 
Тӗвик-тӗвик текерлӗке 
Ҫыртма валеҫнӗ умён янӑ 
Тӗпсӗр пыра тӗппи черкке. 

Ҫӗр ҫурӑлтӑр! Ҫӗр хыпса ҫӑттӑр 
Пур йӗксӗке те, тупата! 

Ылханнӑ чух ман аллӑм тӑр-тӑр 
Чӗтренипе пером хута 
Чӗрсе ҫырса пырсан: — Ах, Турӑ! — 
Тесе ларатӑп туртӑшса. 

Шыв урлӑ, вӑрманпа хир тӑрӑх 
Чуна ҫунтармӑш шухӑша 
Ҫӳренӗ чух калам та урӑх 
Ан пӑстӑр, тетӗп, сывлӑша! 

Ҫӳлте те, ҫӗр ҫинче те Турӑ 
Пулман та, пулмӗ тӗнчере. 

Эппин, пире хӑй тутӑ тунӑ, 
Хӑй пӑхакан аннемӗре, 
Пур вӑхӑтра та ӗмӗр-ӗмӗр 
Ҫап-ҫамрӑк ҫутҫанталӑка 



Юратӑр, турӑ пек ӗненӗр, 
Пуҫ тайӑр, хурӑр касӑка! 

Эсир ӑна хӑйне хӗрхеннӗ, 
Хӑйне юп курнӑ вӑхӑтра 
Вӑл хӑй те, сирӗн аслӑ аннӗр, 
Хӑй туса пынӑ пурлӑхра 
Пӑхса тӑрантӗ хӑвӑра. 

Ачамӑрсем тесе вӑл савӗ, 
Ҫуллен, Некрасов калашле, 
Ҫуркуннехи ун ешӗл шывӗ 
Сире те хӑйӗнпе пӗрле, 
Чӑваш юрри каларӑш, парӗ 
Ҫап-ҫамрӑк ӗмӗр, ҫитмӗле 
Ҫитес чухне те авлантарӗ 
Вун ҫиччӗри пек старике. 

Ун ватӑ юнӗнчен хӑвалӗ 
Вал чир-чӗре те инкеке. 

Йӑваласах килмест ман халӗ 
Леш кивӗ ҫӗтӗк кӗрӗкӗн 
Шак хытнӑ аркине ахаллӗн, 
Сӑвва ҫӳп-ҫап пек кӗрекен 
Ӑнман йӗркесене мӑранӑн 
Пӗр вӗҫӗмсӗр ҫырса ларма 
Малкай пек чунсӑр, юнсӑр манӑн 
Перо тытас-и аллӑма? 

Ҫук, эпӗ чухӑн мар, леш хӗсӗр 
Ӗне ют чӗчӗ ӗмнӗ пек 
Пулман ӗнерсӗр, пулмӑп тӗлсӗр, 
Ман хамӑн шухӑш ҫуккипе 
Перо тытман та, тытмӑп пушӑ 
Сӑмах арманӗ авӑртма. 

Ансат ҫырсан, асту, хӑрушӑ 
Кайран хӑвна та вулама. 
Ҫук, критик мар, ӗне пӑрушӗ 
Кирлех ун чух хут чӑмлама. 

Ман хамӑн шухӑш, хамӑн туйӑм, 
Пуҫпа чӗре те пӗрлешсен, 



Ӑса пӗр харӑс килнӗ вӑйӑм 
Ем-ешӗл ҫӗршӗн кӗрешсен, 

Хама этем туса ҫуратнӑ, 
Чун панӑ ҫутҫанталӑка 
Юратнипе чунпа хӑватлӑ, 
Ӳтпе те эпӗ яштака. 

Хама тӑван шывпа вӑрманӑм 
Пурне те панипе анчах 
Кирек хӑҫан та сывлӑх манӑн, 
Силпи ачин, хура ачан, 

Кервен пулсан, пӗр мӑшӑр милӗк 
Тытса, ӳте унпа ачаш 
Сӗрсе тухасшӑн кӗнӗ ӗлӗк, 
Кӗретӗп халӗ те мунча. 

Таса чунпа та эпӗ сывӑ, 
Таса сӑнпа та хал хитре 
Пулни ҫитмест мана — пур йывӑҫ, 
Пур чӗрӗ чун та тӗнчере 
Эп хам вилсен те тепӗр ӗмӗр 
Курмалӑх юлтӑм ҫӗр ҫинче. 

Ан юлтӑр шывсӑр Ҫӗр-Аннемӗр, 
Чӗрчунсӑр тӑлӑх ҫут тӗнче! 

Ялта йӑвасӑр тӑрса юлнӑ 
Чӗп-чапсӑр ҫерҫие пӗрре 
Курсан та, шак хытать те юнӑм, 
Тарлантарса ҫӳрет ӳтре. 

Тапать чӗре те хӑвӑрт-хӑвӑрт, 
Пӑшаллӑ вӑрӑ ҫынсенчен 
Хай тарӑхса хӑйне хӑй тӑвӑр 
Туять вӑл кӑкӑр шӑмминче. 

Эсир мӗнле пурнасшӑн хӑвӑр 
Ҫерҫи сассисӗр ҫӗр ҫинче? 



* * * 

Ман вӑрҫӑ хыҫҫӑн тӳсӗм пур-тӑр, 
Кӗрлевсене эп хам сахал 
Илтмен пулин те, вӑрӑ пуртӑ 
Туклатнӑ е хурах пӑшал 

Ҫӗрле шӑп сывлӑша вӑр та вӑр 
Ҫурса пӑтратнӑ самантра 
Вӑраннипе чирлетӗп хӑвӑрт, 
Ӳкетӗп эпӗ чӑм тара. 

Эсир, туссем, курман-и хӑвӑр 
Юратнӑ варианта вӑрра? 

Мана хама курма та йывӑр, 
Ҫырма та чунӑм кӳтесен. 
Вӑрман каччи пек ҫамрӑк йывӑҫ 
Ҫын каснипе персе ӳксен, 
Вӑрман пики пек хӳхӗм кайӑк 
Ҫын пенипе лап ӳкнӗ чух 
Хӑйне амантнӑн, хӑй те кайӑк 
Пулса пек чунӑм, мӗскӗн чун 
Ылханнипе йӗрсе хӳхленӗ 
Сасса итлерӗм тӗлӗкре. 

Сӗт-ҫу ҫурхахӗ пек пӗркенӗ 
Шап-шурӑ пӗлӗтлӗ ире, 
Вӑл кӑвакарнӑ чух шӑв-шавсӑр 
Сап-сарӑ хӑмӑллӑ хире 
Тухаттӑм эпӗ пӗр хавассӑр, 
Аса илтерчӗ тӳпере 
Кар карлакан хаваслӑ сассӑр, 
Хура куракӑмсем, сире! 

Ҫу уйӑхӗн 5-мӗшӗ, 

